
మన్నారుదాసవిలాసము











	తే.	
మఱియు సతిజూపు లను తేంట్లు వరునిచరణ

సరసిజంబులపై వ్రాలు చంద మొందె

విభుని నునుచూపు నీలముల్ వెలఁది కపుడు

దనర నుంచిన యల దృష్టిదండ లయ్యె.

మాంగల్యధారణము, తలఁబ్రాలు, సప్తపది, బువ్వము

	వ.	
అంత.

	తే.	
ఎలమిని మదీయజీవనహేతు వైన

యట్టి మాంగల్యతంతువు నమరఁ బూని

కోరికలు (మీర నను) గూడి వారిజాక్షి!

యింపుతోడుత ధాత్రి వెయ్యేండ్లు మనుము.

	వ.	
అని పలికి.

	క.	
పొంగుచు నప్పుడు మిక్కిలి

బంగురు శంఖంబు మించు భామగళమునన్

మంగళసూత్రముఁ గట్టెను

రం గలరెడులీల విజయరాఘవుఁ డెలమిన్.

	సీ.	
విజయరాఘవమహీవిభుఁడు ముందుగ నింతి

        శిరసునఁ దలఁబ్రాలు చెలఁగి నించె

నిందుముఖియు నించె నెలమితోఁ దలఁబ్రాలు

        మన్నారుదాసుని మస్తకమున

మునుకొని తలఁబ్రాలు ముదముతో నిరువురు

        నొండొరుపై నించి రొనర నంత

రఘునాథతనయుండు రాజచంద్రుని పుత్రి

        కెంగేలుఁ దనకేల గీలుకొల్ప



	 







	తే.	
రంగుమీరఁ బురోహితుల్ కొంగుముళ్లు

సవదరించి రారాజును సంతసమునఁ

బ్రియసతియుఁ దాను నటఁ బెండ్లిపీటమీఁదఁ

జెలఁగి కూర్చుండె శోభనశ్రీలు వెలయ.

	వ.	
తదనంతరంబ.

		 ఈ పేజీలో చివరి మార్పు 6 ఫిబ్రవరి 2021న 10:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

